


DEG PWYNT PWYSIG!



Mae’r nofel yn dechrau yn Ionawr 1917 ac yn gorffen ym Medi 1918.

‘Hanes Hedd Wyn’ yw’r is-deitl ar y clawr. Mae ei ‘hanes’ yn dechrau gydag Ellis yn enlistio yn y fyddin ac ar y diwedd mae’n cael ei ladd.
3. [bookmark: _GoBack]Yr un person yw Ellis, Elsyn a Hedd Wyn. Hedd Wyn oedd enw Ellis pan oedd yn barddoni.
Ellis yw mab hynaf fferm yr Ysgwrn, Trawsfynydd a dyma’i goeden deulu.
Ifan = Mary



Ellis	Dafydd	Mary	Cati	Maggie	Bob	Ifan	Anni	Enid


Mae’r stori yn cael ei hadrodd o safbwynt Anni, un o chwiorydd Ellis.

 (
6.
)Breuddwyd Ellis yw ennill y gadair yn yr Eisteddfod Genedlaethol. Yn ystod y nofel mae’n gweithio’n galed ar ei awdl, ‘Yr Arwr’ ac mae’n llwyddo i’w gorffen. Mae’n ennill y gadair ar ôl iddo farw.

Mae is-blotiau yn y nofel e.e.
a. stori Ifor, tad Lora, yn cael ei glwyfo’n ofnadwy a’i euogrwydd am na helpodd Gruff
b. stori garu Hywel a Lora
c. stori garu Ellis a Jini Owen.

Mae sôn yn y nofel am frwydrau mewn dwy ardal arbennig:
a. Y Somme, Ffrainc. Yng Ngorffennaf 1916 bu brwydr fawr i amddiffyn Coedwig Mametz. Cafodd 4,000 o Gymry eu lladd neu eu hanafu’n ddifrifol yno mewn un diwrnod. Dyna lle cafodd Ifor a Gruff eu clwyfo.
b.  (
9.
)Ypres, Gwlad Belg. Yng Ngorffennaf 1917 bu brwydr fawr i geisio cipio lle o’r enw Passchaendaele. Cafodd 3,000 o Gymry eu lladd neu eu hanafu’n ddifrifol yno. Dyma lle lladdwyd Ellis/ Hedd Wyn.

Mae angen cofio rhai enwau llefydd pwysig yng Nghymru, Prydain ac Ewrop a gwybod beth ddigwyddodd yno yn enwedig: Yr Ysgwrn, Trawsfynydd, Litherland, Coedwig Mametz, y Somme, Passchaendaele, Ypres.

Cafodd y Rhyfel Mawr effaith fawr ar fywyd pentref bach fel Trawsfynydd a gwelwn hyn yn y nofel.

Mae’n bosibl ymchwilio i gefndir y Rhyfel Mawr 1914-1918 er mwyn dod i ddeall y cefndir yn well. Ewch ati!

